
პროექტი 

ქალაქ თბილისის მუნიციპალიტეტის საკრებულო 

განკარგულება # 

---მაისი 2023 წელი 

 

ქალაქ თბილისში, ჩუღურეთის რაიონში, ოთარ ჩეჩელაშვილის ქუჩის 

მონაკვეთისთვის, მასთან მდებარე უსახელო ქუჩისთვის, მნათობის ქუჩის 

მონაკვეთისთვის, პეტრე ბაგრატიონის ქუჩის მონაკვეთისთვის, პაატა სააკაძის ქუჩის 

მონაკვეთისთვის და მნათობის ჩიხის მონაკვეთისთვის მწერლის ზაირა 

არსენიშვილის სახელის მინიჭების შესახებ  

 

საქართველოს ორგანული კანონის - “ადგილობრივი თვითმმართველობის 

კოდექსი” 68-ე მუხლის პირველი პუნქტის „გ“ ქვეპუნქტის, „მუნიციპალიტეტის 

ადმინისტრაციულ საზღვრებში მდებარე გეოგრაფიული ობიექტების სახელდების 

წესის დამტკიცების შესახებ“, საქართველოს მთავრობის 2015 წლის 1 ივნისის №239 

დადგენილებისა და „ქ.თბილისის მუნიციპალიტეტის ადმინისტრაციულ 

საზღვრებში მდებარე გეოგრაფიული ობიექტების სახელდების წესის დამტკიცების 

შესახებ“, ქ.თბილისის მუნიციპალიტეტის საკრებულოს 2015 წლის 16 ივნისის №14-

59 დადგენილების თანახმად,  ქ.თბილისის მუნიციპალიტეტის საკრებულომ 

დაადგინა: 

1. ჩუღურეთის რაიონში, ოთარ ჩეჩელაშვილის ქუჩის მონაკვეთს, მასთან 

მდებარე უსახელო ქუჩას, მნათობის ქუჩის მონაკვეთს, პეტრე ბაგრატიონის ქუჩის 

მონაკვეთს და პაატა სააკაძის ქუჩის მონაკვეთს მიენიჭოს მწერლის ზაირა 

არსენიშვილის სახელი, თანდართული რუკის თანახმად. 

2. ჩუღურეთის რაიონში, პაატა სააკაძის ქუჩის მონაკვეთს მიენიჭოს მწერლის 

ზაირა არსენიშვილის I ჩიხის სახელი, თანდართული რუკის თანახმად. 

3. ჩუღურეთის რაიონში, ოთარ ჩეჩელაშვილის ქუჩასთან მდებარე ორ უსახელო 

ჩიხს მიენიჭოს მწერლის ზაირა არსენიშვილის I და II ჩიხის სახელი, თანდართული 

რუკის თანახმად.  



4. ჩუღურეთის რაიონში, ოთარ ჩეჩელაშვილის ქუჩის მონაკვეთს და მნათობის 

ჩიხის მონაკვეთს მიენიჭოს მწერლის ზაირა არსენიშვილის I შესახვევის სახელი, 

თანდართული რუკის თანახმად. 

5. ქ.თბილისის მუნიციპალიტეტის მერიამ, ოთხი თვის ვადაში, უზრუნველყოს ამ 

განკარგულების შესასრულებლად საჭირო ღონისძიებების განხორციელება. 

6. განკარგულება, ერთი თვის ვადაში, შეიძლება გასაჩივრდეს  თბილისის 

საქალაქო სასამართლოს ადმინისტრაციულ საქმეთა კოლეგიაში (მისამართი: ქ. 

თბილისი, დავით  აღმაშენებლის ხეივანი, №64), კანონმდებლობით დადგენილი 

წესით. 

 

 

         საკრებულოს თავმჯდომარე                                                   გიორგი ტყემალაძე 

ზაირა არსენიშვილი 

(1933-2015) 

სცენარისტი, მწერალი 

 

1954 წელს დაამთავრა თბილისის სახელმწიფო უნივერსიტეტის ფილოლოგიის 

ფაკულტეტი, ხოლო 1956 წელს II სამუსიკო სასწავლებლის ვიოლინოს კლასი. 

მუშაობდა მუსიკის პედაგოგად, უკრავდა თბილისის ოპერისა და ბალეტის თეატრის 

ორკესტრში. 70-იანი წლების დასაწყისიდან მუშაობდა კინოში, კინორეჟისორ ლანა 

ღოღობერიძესთან თანაავტორობით დაწერა სცენარები ყველა მისი ფილმისთვის: 

„როცა აყვავდა ნუში“ (1972), „აურზაური სალხინეთში“ (1975), „რამდენიმე ინტერვიუ 

პირად საკითხებზე“ (1978, ერლომ ახვლედიანთან ერთად მიიღო  სახელმწიფო 

პრემია, 1980), „დღეს ღამე უთენებია“ (1983 — საქართველოს სახელმწიფო პრემია 

„ხუთწლედის მატიანე“, 1984), „ორომტრიალი“ (1986), „ვალსი პეჩორაზე“ (1992), 

აგრეთვე სცენარი ილია ჭავჭავაძის „კაცია-ადამიანის?!“ საეკრანო ვერსიისათვის 

(სიკო დოლიძე, ქეთი დოლიძე, 1979), მისი მოთხრობის მიხედვით დაიდგა 

კინონოველა „ბედნიერება“ (ნუცა ალექსი-მესხიშვილი, 2009). იყო ავტორი რამდენიმე 

რომანისა, მ. შ., „რეკვიემი ბანის, სოპრანოსა და შვიდი ინსტრუმენტისათვის“ (1997; 

საქართველოს სახელმწიფო პრემია – 1998). 

ზაირა არსენიშვილი 2015 წელს გარდაიცვალა, დაკრძალეს თელავში. 


